
 

Haitian Creole 

 

Pou Piblikasyon Imedya: 12/05/2015 GOUVÈNÈ ANDREW M. CUOMO

Eta New York | Executive Chamber 

Andrew M. Cuomo | Gouvènè 

 

DEKLARASYON GOUVÈNÈ ANDREW M. CUOMO 

 

“Kèk semèn de sa nou te resevwa yon nouvèl terib. Sandy te pataje avèk m ke li te dyagnostike 

avèk kansè nan tete. Mwen te devaste. Apre nouvèl la fin pibliye te gen anpil vizit doktè, tès ak 

diskisyon sou opsyon tretman. Sandy jèn pou dyagnostik li a, li pa gen istwa fanmi ki gen maladi 

a, li ansante e li pa t gen sentòm oswa siyal ke li te andanje. Li toujou al fè tckekòp atan e 

erezman yo te detekte l nan premye etap yo. 

 

Yon sitiyasyon tankou sa mete rapidman lavi nan bon pèspektiv e li raple nou sou sa ki vrèman 

enpòtan. Nan nivo sa, mwen konte pran yon tan pèsonèl pou m kapab avèk Sandy pou m 

sipòte l nan tout fason ke mwen kapab pandan lap andire chòk operasyon l ak doulè 

rekiperasyon an. 

 

Pou moun pami nou ki abitye avèk istwa lavi Sandy sa pap etone nou ke li rankontre nouvo defi 

sa avèk detèminasyon, volonte ak gras. Li pap janm sispann etone m. Pandanke li te kenbe 

maladi l prive jiska kounye a, Sandy te deside pou pale avèk kouraj osijè maladi li a nan fason 

pou l fè fi yo sonje deteksyon bonè gen pouvwa pou sove lavi. Mwen sipòte antyèman desizyon l. 

 

Avèk anpil rekonesans pou swè ak sipò w, Sandy avèk mwen espere epi ap priye pou n pote 

bòn nouvèl rekiperasyon total ba nou byento.” 

